
Հավելված N1
ՀՀ ՊՆ գլխավոր քարտուղարի 

2020 թ. հունվարի 23-ի  № 6  հրամանի

     ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՊԱՇՏՈՆԻ ԱՆՁՆԱԳԻՐ
ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ԶՈՐԱԿՈՉԱՅԻՆ ԵՎ ԶՈՐԱՀԱՎԱՔԱՅԻՆ ՀԱՄԱԼՐՄԱՆ ԾԱՌԱՅՈՒԹՅԱՆ ՊԵՏԻ ՏԵՂԱԿԱԼ
        




1. Ընդհանուր դրույթներ
1.1. Պաշտոնի անվանումը և ծածկագիրը
Պաշտպանության նախարարության (այսուհետ՝ Նախարարություն) զորակոչային և զորահավաքային համալրման ծառայության (այսուհետ՝ Ծառայություն) պետի տեղակալ (այսուհետ՝ Տեղակալ) (ծածկագիրը՝ 26-33.8-Ղ3-1):
1.2. Ենթակա և հաշվետու է 

Տեղակալն անմիջականորեն ենթակա և հաշվետու է Ծառայության պետին:

1.3. Փոխարինող պաշտոնի կամ պաշտոնների անվանումները
Տեղակալի բացակայության դեպքում նրան փոխարինում է Ծառայության կազմակերպչական ապահովման վարչության պետը:

1.4. Աշխատավայրը
ՀՀ, ք.Երևան, Քանաքեռ-Զեյթուն վարչական շրջան, Բաբայան 6:
2. Պաշտոնի բնութագիրը
2.1. Աշխատանքի բնույթը, իրավունքները, պարտականությունները

1. Համակարգում է զինվորական հաշվառման, զորակոչային և նախազորակոչային պատրաստության միջոցառումների իրականացման շրջանակում Ծառայության և տարածքային ստորաբաժանումների գործունեությունը:
2. Համակարգում է զինվորական հաշվառման և զորակոչի ոլորտը կարգավորող իրավական ակտերի, ղեկավար փաստաթղթերի, հրամանների և հրահանգների նախագծերի մշակման ուղղությամբ իրականացվող աշխատանքները:
3. Համակարգում է անձնակազմի հայրենա​սիրա​կան դաստիարակության, զինվո​րա​կան կարգապահության և կայուն բա​րոյահոգեբանական վիճակի պահ​պանման, անձ​նա​կազմի հանգստի կազմակերպման և դրանց կիրառումն ապահովելու աշխատանք​ները:
4. Վերահսկում է Ծառայության տարեկան և ամսեկան աշխատանքային պլաններով նախատեսված միջոցառումների ժամանակին անցկացման աշխատանքները:
5. Համակարգում է տարբեր ոլորտների մասնագիտական պարապմունքներ, վերահսկում է մասնագիտական հավաք խորհրդակցությունների ընթացքը, հանդես է գալիս անհրաժեշտ մասնագիտական խորհրդատվությամբ:
6. Իրականացնում է Ծառայության տարածքային ստորաբաժանումների հանկարծակի և պլանային համալիր ստուգումներ:
7. Համակարգում է ռազմահայրենասիրական դաստիարակության և բանակ-հասարակություն կապի շրջանակներում իրականացվող միջոցառումների գործընթացը: 

  Իրավունքները՝

· տարածքային ստորաբաժանումներից պահանջելու լրացուցիչ տեղեկություններ և հիմնավորումներ,  
· հանդես գալու տարբեր աշխատանքային խմբերում և հանձնաժողովներում՝ անհրաժեշտության դեպքում ղեկավարելով այն,
· տարբեր ոլորտների մասնագիտական պարապմունքների, մասնագիտական հավաք խորհրդակցությունների ընթացքում հանդես գալու անհրաժեշտ մասնագիտական խորհրդատվությամբ,
· իրականացնելու զինծառայողների և քաղաքացիների ընդունելության աշխատանք​ներ,
· անցկացնելու քննարկումներ զորակոչային և նախազորակոչային պատրաստու​թյան պլանների մշակման և դրանց կատարման համար պատասխանատուների հետ,
· մասնակցելու տեղական ինքնակառավարման մարմինների ներկայացուցիչների հետ զորահավաքային աշխատանքների իրականացման բնույթով պայմանավորված քննարկումների,
· պահանջելու տարածքային ստորաբաժանումներից զորակոչային և նախազորա​կոչային ռեսուրսների բնութագրեր, ներկայացնելու անհրաժեշտ հիմնավորումներ, փաստաթղթեր, տեղեկատվություն,
· անցկացնելու  մասնագիտական հավաք-խորհրդակցություններ տարածքային ստորաբաժանումների պետերի և տեղակալների հետ, 
· ռազմահայրենասիրական դաստիարակության և բանակ-հասարակություն կապի ամրապնդման շրջանակում անցկացնելու հասարակական նշանակության միջոցառումներ:
Պարտականությունները՝

· տիրապետել տարածքային ստորաբաժանումներում առկա զորակոչային ռեսուրսի ամբողջական տվյալներին,
· ուսումնասիրել ներկայացված պահանջարկները տարածքային ստորաբաժանում​ներում առկա զորահավաքային ռեսուրսը բաշխելու նպատակով,
վերլուծել և ստուգել տարածքային ստորաբաժանումների կողմից ներկայացված փաստաթղթերը և կայացնել եզրակացություն,
· ուսումնասիրել զորահավաքային և զորակոչային ոլորտը կարգավորող իրա​վական ակտերը և ներկայացնել համապատասխան մասնագիտական առաջարկո​ւ​թյուններ,
· ապահովել տարածքային ստորաբաժանումների գործունեության ստուգման հանձնաժողովների աշխատանքների անխափան գործունեությունը,
· պահանջել տարածքային ստորաբաժանումներից հաշվետվություններ, իրակա​նաց​նել անհրաժեշտ վերլուծություն`  ներկայացնել Ծառայության պետի որոշմանը, 
· ստուգումների արդյունքում ներկայացնել Ծառայության տարածքային ստորաբաժանումների միջև փորձի փոխանակման լավագույն տարբերակը:

· ամփոփել զորահավաքային նախապատրաստական աշխատանքների արդյունքները և ներկայացնել առաջարկներ հայտնաբերված թերությունների վերացման ուղղությամբ,
· զինծառայողների և քաղաքացիների ընդունելության գործընթացում ներկա​յացնել համապատասխան առաջարկություններ, հանձնարարականներ:
 3. Պաշտոնին ներկայացվող պահանջները
3.1. Կրթությունը, որակավորման աստիճանը
Բարձրագույն կրթություն:

3.2. Մասնագիտական գիտելիքները
Ունի գործառույթների իրականացման համար անհրաժեշտ գիտելիքներ:

3.3. Աշխատանքային ստաժը, աշխատանքի բնագավառում փորձը
Հանրային ծառայության առնվազն երեք տարվա ստաժ կամ չորս տարվա մասնագիտական աշխատանքային ստաժ կամ պետական կառավարման մարմիններում ղեկավարման բնագավառում չորս տարվա աշխատանքային ստաժ:

(3.3-րդ կետը փոփ. 02.03.20 ԳՔ հր. N17)
3.4. Անհրաժեշտ կոմպետենցիաներ
Ընդհանրական կոմպետենցիաներ՝
1. Աշխատակազմի կառավարում

2. Քաղաքականության վերլուծություն, մոնիթորինգ

3. Որոշումների կայացում

4. Ծրագրերի կառավարում

5. Խնդրի լուծում

6. Բարեվարքություն
Ընտրանքային կոմպետենցիաներ

1.  Բանակցությունների վարում

2. Ժամանակի կառավարում

3. Ժողովների և խորհրդակցությունների կազմակերպում և վարում

4. Փաստաթղթերի նախապատրաստում

5. Ելույթների նախապատրաստում և կազմակերպում

6. Բողոքների բավարարում

7. Հասարակության հետ կապերի ապահովում

8. Կոնֆլիկտների կառավարում 
4. Կազմակերպական շրջանակը

4.1. Աշխատանքի կազմակերպման և ղեկավարման պատասխանատվությունը

Պատասխանատու է համապատասխան մարմնի կառուցվածքային ստորաբաժան​ման աշխատանքների կազմակերպման և ղեկավարման համար։
4.2. Որոշումներ կայացնելու լիազորությունները 

Կայացնում է որոշումներ համապատասխան մարմնի կառուցվածքային ստորա​բա​ժան​ման աշխատանքների կազմակերպման և ղեկավարման շրջանակներում։
4.3. Գործունեության ազդեցությունը 

Ունի տվյալ մարմնի  մեկ  կառուցվածքային ստորաբաժանման գործունեության վրա ազդեցություն և իր լիազորությունների  իրականացման արդյունքում այլ անձանց և մարմինների վրա ազդեցություն կամ ազդեցությունը սահմանափակվում է  համա​պետական  մակարդակով  որոշակի ոլորտով և ունի ազդեցություն որոշակի  աշխա​տանքների համակարգման մասով: 

4.4. Շփումները և ներկայացուցչությունը

Շփվում և որպես ներկայացուցիչ հանդես է գալիս պետական մարմինների և կազմակերպությունների ներկայացուցիչների, ինչպես նաև օտարերկրյա պետու​թյունների և միջազգային կազմակերպությունների ներկայացուցիչների հետ՝ ներկայաց​նելով համապատասխան կառուցվածքային ստորաբաժանումը:

4.5. Խնդիրների բարդությունը և դրանց լուծումը
Իր լիազորությունների շրջանակներում բացահայտում, վերլուծում և գնահատում է իր կողմից համակարգվող կառուցվածքային ստորաբաժանման խնդիրները և դրանց տալիս լուծումներ։
